Հ Ա Շ Վ Ե Տ Վ ՈՒ Թ Յ ՈՒ Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷՆԵՐԳԵՏԻԿ ԵՆԹԱԿԱՌՈՒՑՎԱԾՔՆԵՐԻ ԵՎ ԲՆԱԿԱՆ ՊԱՇԱՐՆԵՐԻ ՆԱԽԱՐԱՐՈՒԹՅԱՆ ԿՈՂՄԻՑ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԸՆԹԱՑՔՈՒՄ ԳՈՐԾՈՒՆԵՈՒԹՅԱՆ ՄԻՋՈՑԱՌՈՒՄՆԵՐԻ ԾՐԱԳՐԻ ԵՎ ԳԵՐԱԿԱ ԽՆԴԻՐՆԵՐԻ ԻՐԱԿԱՆԱՑՄԱՆ ԱՐԴՅՈՒՆՔՆԵՐԻ ՎԵՐԱԲԵՐՅԱԼ
ՀՀ կառավարության 2017 թվականի գործունեության միջոցառումների ծրագրում 
ՀՀ էներգետիկ ենթակառուցվածքների և բնական պաշարների նախարարության մասով ներառված էին թվով 8 միջոցառումներ, որոնցից 7-ը սահմանված ժամկետում ներկայացվել են 
ՀՀ կառավարության քննարկմանը, իսկ մեկ միջոցառում ուժը կորցրած է ճանաչվել: Հինգ միջոցառման մասով ընդունվել է ՀՀ կառավարության համապատասխան որոշում, «Էներգետիկայի մասին», «Լիցենզավորման մասին» և «Պետական տուրքի մասին» 
ՀՀ օրենքներում փոփոխություններ և լրացումներ կատարելու մասին 
ՀՀ օրենքների նախագծերի փաթեթը սահմանված կարգով ներկայացվել է ՀՀ Ազգային ժողով, իսկ 2017թ. դեկտեմբերի 21-ին ՀՀ Ազգային ժողովի կողմից ընդունվել են««Էներգախնայողության և վերականգնվող էներգետիկայի մասին» Հայաստանի Հանրապետության օրենքում լրացում և փոփոխություններ կատարելու մասին» (№ ՀՕ-261-Ն) և «Էներգետիկայի մասին» Հայաստանի Հանրապետության օրենքում փոփոխություն կատարելու մասին» (№ ՀՕ-262-Ն) օրենքները:
Գերակա խնդիրների իրականացման արդյունքները բերված են ստորև. 

Իրան-Հայաստան 400 կՎ լարման էլեկտրահաղորդման օդային գծի կառուցում
1) Հենասյուների և սարքավորումների ներկրման աշխատանքների ավարտ
2017թ. մարտի 1-ին «Նորավան» ենթակայանի տարածքում 
ՀՀ էներգետիկ ենթակառուցվածքների և բնական պաշարների նախարարի և ՀՀ-ում ԻԻՀ դեսպանության, ծրագրի գլխավոր կապալառու իրանական «Սանիր» ընկերության, պատվիրատու «Բարձրավոլտ էլեկտրացանցեր» ՓԲԸ-ի ներկայացուցիչների ու ծրագրի այլ պատասխանատուների մասնակցությամբ տեղի է ունեցել Իրան-Հայաստան 400 կՎ լարման էլեկտրահաղորդման օդային գծի կառուցման ծրագրի խնդիրների քննարկում, որի արդյունքում ստորագրվել է աշխատանքների իրականացման նոր ժամանակացույց՝ աշխատանքների ավարտման ժամկետ սահմանելով 2018թ.-ի սեպտեմբերի 1-ը:
Հաշվետու ժամանակահատվածում ներկրվել են LSD-3, HSD-10, TD-30 և TD-60 հենարանների կոնստրուկցիաներ, մեկուսիչների, հաղորդալարերի, ամպրոպապաշտպան ճոպանների կախովի շարաններ և այլ կցամասեր:
2) Հենասյուների հիմքերի փորման բետոնավորման, ինչպես նաև հենասյուների և էլեկտրահաղորդման օդային գծերի մոնտաժման աշխատանքների իրականացում (Իրանի արտահանման զարգացման բանկ (ԻԱԶԲ) և Սանիր Ինտերնեյշնլ 
Իրականացվել են էլեկտրահաղորդման օդային գծերի՝ 76 խարիսխային հենարանների երկրաբանական ուսումնասիրություններ, փորվել են 166 հենարանների հիմքեր, բետոնապատվել են 140 հենարանների հիմքեր և մոնտաժվել են 83 հենարաններ: «Նորավան» ենթակայանում իրականացվել են բաց պահեստի տարածքի հարթեցման, ենթակայանի 400 կՎ և 220 կՎ ԲԲՍ-ների հատվածներում հողային, օպերատիվ կառավարման և պահակատան շենքերի հիմքերի նախնական բետոնման աշխատանքներ:
Հայաստան-Վրաստան 400 կՎ լարման էլեկտրահաղորդման օդային գծի կառուցման մեկնարկ
1) Գլխավոր կապալառուների ընտրություն և պայմանագրերի կնքում

2) գլխավոր կապալառուներին կանխավճարների վճարում և պայմանագրերի էֆեկտիվացում

3) ենթակայանների և էլեկտրահաղորդման օդային գծերի  նախագծման աշխատանքների մեկնարկ (Գերմանիայի զարգացման վարկերի բանկ (KfW), Եվրոպական ներդրու​մային բանկ (ԵՆԲ), Եվրամիության հանձնաժողով (NIF գործիքի ներքո)

Հայաստան-Վրաստան էլեկտրահաղորդման օդային գծի կառուցման ծրագրի իրականացման նպատակով հայտարարված մրցույթների շրջանակներում ստացվել և բացվել են 2017թ. փետրվարի 6-ին՝ ենթակայանների և 2017թ. փետրվարի 8-ին՝ էլեկտրահողորդման օդային գծերի կառուցման գլխավոր կապալառուների ընտրության հայտերը: Սահմանված ընթացակարգի համաձայն իրականացվել է ստացված հայտերի գնահատման գործընթացը: 

Պետական պարտքի վրա ծրագրի ճնշումը մեղմելու և ծրագրի միջոցների օգտագործման արդյունավերտությունը բարձրացնելու նպատակով Գերմանիայի զարգացման վարկերի բանկի (KfW) հետ բանակցվել և համաձայնություն է ձեռք բերվել ծրագրի տեխնիկական լուծումների վերանայման և օպտիմիզացման վերաբերյալ: Այդ նպատակով ծրագրի պատվիրատու «Բարձրավոլտ էլեկտրացանցեր» ՓԲԸ-ն ծրագրի խորհրդատուի հետ համատեղ իրականացնում է ծրագրի տեխնիկական լուծումների վերանայման գործընթաց և զուգահեռ դիմել է KfW բանկին հայտարարված մրցույթները դադարեցնելու ու վերանայված տեխնիկական լուծումներով նոր մրցույթներ հայտարարելու վերաբերյալ թույլտվություն ստանալու համար:
Հայկական ԱԷԿ-ի N 2 էներգաբլոկի շահագործման ժամկետի երկարաձգման ծրագրի և արդիականցման իրականացում
1) Հայկական ԱԷԿ-ի N 2 էներգաբլոկի սարքավորումների և շինությունների լրացուցիչ հետազոտությունների իրականացում (պլանային նախազգուշական վերանորոգման աշխատանքների ընթացքում)



2017թ.փետրվարի 1-ին և մարտի 14-ին ՀՀ ԷԵԲՊՆ, ՀՀ ԿԱ ՄԱԿՊԿ, Հայկական ԱԷԿ-ի, իսկ ապրիլի 7-ին նաև Ռուսատոմ Սերվիս ԲԸ ղեկավարության ներկայացուցիչների մասնակցությամբ ՀՀ վարչապետի գլխավոր խորհրդականի մոտ կայացել են խորհրդակցություններ, որի ընթացքում քննարկվել են Հայկական ԱԷԿ-ի երկրորդ էներգաբլոկի շահագործման ժամկետի երկարաձգման ծրագրի (Ծրագիր) ընթացքը, ինչպես նաև է Հայկական ԱԷԿ-ի երկրորդ էներգաբլոկի 2017թ. ՊՆՎ-ի ընթացքում աշխատանքների իրականացման ժամանակացույցը և տրվել են համապատասխան հանձնարարականներ: 

2017թ. ապրիլի 4-ին ՀՀ ԿԱ ՄԱԿ ՊԿ-ի և Հայկական ԱԷԿ-ի ղեկավարության, իսկ հունիսի 12-ին ՌԴ ատոմային էներգետիկայի Ռոսատոմ ՊԿ գլխավոր տնօրենի հետ  
ՀՀ ԷԵԲՊ նախարարի մոտ տեղի են ունեցել հանդիպումներ, որի ընթացքում քննարկել են Ծրագրի ընթացքը, ինչպես նաև ՊՆՎ-2017 ընթացքում նախատեսվող աշխատանքները և տրվել են համապատասխան հանձնարարականներ:
2017թ. ընթացքում Երևանում անց է կացվել Ծրագրի համատեղ համակարգող կոմիտեի երկու նիստ, որի ընթացքում  քննարկվել են Ծրագրով կատարված աշխատանքները և ստորագրվել արձանագրություններ։
Մայիսի 10-ին մեկնարկել է Հայկական ԱԷԿ-ի երկրորդ էներգաբլոկի 2017թ. ՊՆՎ-ն, որի ընթացքում, բացի պլանավորված վերանորոգման աշխատանքներից, իրականացվել են  նաև Հայկական ԱԷԿ-ի երկրորդ էներգաբլոկի սարքավորումների և համակարգերի գործիքային հետազոտություններ, շտկվել են 35 կՎ յուղային անջատիչի՝ էլեգազայինով փոխարինելու տեխնիկական պահանջները, ճշգրտվել են ՏՀՀ-ի լրացուցիչ չափագրումների մասնագրերը և այլն: ՊՆՎ-2017  ավարտել է 2017թ. հուլիսի 7-ին:
2) Աշխատանքների իրականացման հաստատված պլանին և ժամանակացույցին համապատասխան` սարքավորումների մատակարարում (ՀՀ կառավարության և ՌԴ կառավարության միջև՝ ՀՀ տարածքում ատոմային էլեկտրակայանի շահագործման ժամկետի երկարաձգման աշխատանքների ֆինանսավորման համար ՀՀ կառավարությանը պետական արտահանման վարկ տրամադրելու մասին համաձայնագիր (270 մլն դոլարի վարկային և 30 մլն դոլարի դրամաշնորհային միջոցներ)

ՀԱԷԿ-ի 2-րդ էներգաբլոկի շահագործման ժամկետի երկարաձգման ծրագրի շրջանակներում լիազորված կազմակերպությունների միջև սահմանված կարգով կնքվել են թվով 22 ծառայությունների մատուցման պայմանագրեր և ներկայացվել են ՀՀ և ՌԴ ֆինանսների նախարարությունների հաստատմանը:

Հայկական ԱԷԿ-ի երկրորդ էներգաբլոկի արդիականացման շրջանակներում 2017թ. ընթացքում Ծրագրով նախատեսված աշխատանքների իրականացման հաստատված պլան- ժամանակացույցին համապատասխան մեկնարկել են նախատեսված սարքավորումների մատակարարման աշխատանքները, մասնավորապես մատակարարվել են` 1-ին և 2-րդ տուրբոգեներատորները (ՏԳ), ՏԳ-ի օժանդակ համակարգերի սարքավորումները, կամրջակային կռունկների արդիականացման համար անհրաժեշտ հանգույցները, գլխավոր բլոկային տրանսֆորմատորները և այլն:


Մշակվել և ՀՀ կառավարության հավանության է արժանացել Հայկական ատոմային էլեկտրակայան փակ բաժնետիրական ընկերության առաջին էներգաբլոկը շահագործումից հանելու մասին ՀՀ օրենքի նախագիծը:

Մշակման ընթացքում է Հայկական ատոմային էլեկտրակայան փակ բաժնետիրական ընկերության երկրորդ էներգաբլոկի շահագործման ժամկետի երկարաձգման ներդրումային պլանի հաստատման և դրանից բխող միջոցառումների իրականացման մասին ՀՀ կառավարության որոշման նախագիծ։



Վերականգնվող էներգետիկայի ընդլայնման ծրագրի շրջանակում երկրաջերմային ծրագրի նախապատրաստական աշխատանքների իրականացում
1) «Կարկառ» երկրաջերմային տեղանքում առաջնային էներգակրի պարամետրերի որոշման համար հորատանցքերի հորատման աշխատանքների արդյունքում երկրաջերմային հնարավոր էլեկտրակայանի իրագործելիության ուսումնասիրություն և արդյունքների ամփոփում (Համաշխարհային բանկի միջոցով տրամադրվող Կլիմայի ներդրումային հիմնադրամների Վերականգնվող էներգետիկայի ընդլայնման ծրագրի միջոցներ)

Իսլանդական «Վերկիս» կազմակերպության կողմից պատրաստվել է «Կարկառ երկրաջերմային էլեկտրակայանի նախնական ինքնարժեքի հաշվարկը» հաշվետվությունը և հաշվետվության եզրակացության հայերեն թարգմանությունը: Երկրաջերմային հետախուզական հորատման ծրագրի (այսուհետ Ծրագիր) շրջանակներում Կարկառ երկրաջերմային տարածքում երկրաջերմային Օրգանական Ռանկինի ցիկլով աշխատող/ էլեկտրակայան կառուցելու համար նախատեսված է որոնել միջազգային փորձառությամբ ներդրող կազմակերպություններ։ Հորատանցքերի փորձարկման հաշվետվությունները առանձին-առանձին և հորատանցքերի ավարտական հաշվետվությունը էլեկտրոնային եղանակով ուղարկվել են ավելի քան 50 միջազգային ներդրող կազմակերպությունների։ ՀՀ էներգետիկ ենթակառուցվածքների և բնական պաշարների նախարարությունը դիմել է նաև ՀՀ արտաքին գործերի նախարարությանը` դիվանագիտական խողովակներով շահագրգիռ ներդրողներին վերոհիշյալ ծրագրի վերաբերյալ տեղեկացնելու նպատակով: 

Հայաստանի վերականգնվող էներգետիկայի և էներգախնայողության հիմնադրամը դիմել է երկրաջերմային ոլորտում մեծ փորձ ունեցող ENEL կազմակերպությանը: 2017թ. նոյեմբերի 24-ին ENEL կազմակերպության մասնագետների մասնակցությամբ տեղի է ունեցել տեսակոնֆերանս, որի ընթացքում մասնագետներին տրամադրվել է 2 նեղ հորատանցքերի փորձարկման արդյունքները և ավարտական հաշվետվությունները։


Հիմնադրամին են դիմել նաև երկրաջերմային ոլորտում լայն ճանաչում ունեցող Իտալական GRUPPO TREVI կազմակերպությունը և Landsvirkjun Power-Verkis Իսլանդական կոնսորցիումի ներկայացուցիչը, որի տեղեկացմամբ իրենց բաժնետեր կազմակերպությունը՝ Landsvirkjun Power-ը հետաքրքրված է երկրաջերմային ոլորտում ներդրումներ կատարելու հարցում։


Նշված կազմակերպություններին ևս տրամադրվել են 2 նեղ հորատանցքերի փորձարկման արդյունքները և ավարտական հաշվետվությունները։

Տրամադրված հաշվետվությունների ուսումնասիրությունից հետո կողմերի միջև կկազմակերպվի երկրորդ քննարկումը։


Ներկայում դիտարկվում է նաև ՀՀ-ում երկրաջերմային էլեկտրակայանների կառուցման ծրագրերի փաթեթային լուծման տարբերակը՝ «Ջերմաղբյուր» և «Կարկառ» տեղանքների համար մեկ միասնական ներդրողի ներգրավմամբ: Այդ նպատակով, որպես առաջին քայլ մշակվել և 2017թ. դեկտեմբերի 25-ին սահմանված կարգով 
ՀՀ կառավարության քննարկմանն է ներկայացվել «ՀՀ կառավարության 2006 թվականի հոկտեմբերի 26-ի «Հայաստանի Հանրապետությունում վերականգնվող երկրաջերմային էներգետիկայի զարգացման խթանման մասին» № 1586-Ա որոշումը ուժը կորցրած ճանաչելու մասին» ՀՀ կառավարության որոշման նախագիծը:
«Հանրապետական երկրաբանական ֆոնդ» ՊՈԱԿ-ում առկա երկրաբանական տեղեկությունների և օգտակար հանածոների հանքավայրերի ու երևակումների անձնագրերի թվայնացման և հրապարակման աշխատանքների իրականացում
1) Օգտակար հանածոների հանքավայրերի և երևակումների անձնագրերի թվայնացում

Հանրապետական երկրաբանական ֆոնդ ՊՈԱԿ-ում առկա օգտակար հանածոների հանքավայրերի և երևակումների (2014-2017թթ. ընթացքում կազմված) բոլոր անձնագրերը թվայնացված են:
2) Առկա երկրաբանական տեղեկությունների 100 տոկոս թվայնացում

«Հանրապետական երկրաբանական ֆոնդ» ՊՈԱԿ-ում առկա թվայնացված բոլոր (այդ թվում մինչև 2014 թվականը թվայնացված անձնագրերը) տեղադրված են www.geo-fund.am կայքում:

3) Թվայնացված տեղեկությունների տեղադրում ինտերնետ կայքում (ԱՄՆ-ի միջազգային զարգացման գործակալություն (USAID)

Թվայնացված են առկա երկրաբանական տեղեկությունների 100%-ը:

4) Թվայնացված անձնագրերի տեղադրում ինտերնետ կայքում («Հանրապետական երկրաբանական ֆոնդ» ՊՈԱԿ)

Թվայնացված երկրաբանական տեղեկություններն ամբողջությամբ (100%) տեղադրված են www.geo-fund.am կայքում:
